
శ్రీరంగమాహాత్మ్యము








సీ. ఉల్లోలలహరికాలోద్ధూతనిర్భిన్నశాతవిషాణాగ్రసామజాళి

      వనదేవతాంఘ్రిజీవనజనూపురరణాభ్రమదవిభ్రమరణద్భ్రమరకులము

      స్వామిభవత్ప్రాంతతసంతతాధ్వరహవ్యవహవధూవర్ధితవార్దరంబు

      నశ్రాంతనిగమపరాయణ జపనూను సచ్ఛాత్రకరహరిశ్చందనంబు

      హరిణకలభవిలంఘ్యమా నాగ్రభాగ, సరణి విస్తారితార్ద్ర కాషాయవసన

      ఖండదావానలము సహ్యకన్యకాత, టంబు పుణ్యాశ్రమములఁ జిత్తంబు బొదల.

ఉ. చూచుచుఁ జంద్రపుష్కరిణిఁ జాచి తదీయవిటంకసీమలన్

      రేచిత వల్లిత ప్లుత చరిష్ట కపోత శుకీ కల స్వన

      శ్రీచణలీకలిన్ బులుగుచిక్కములై యలరింప మెచ్చుచున్

      వేచకనీరజాకృతి నమేయుని రంగనివాసు గొల్వఁగన్.

తే. చేరి సకలప్రదాయి లక్ష్మీవిధాయి, నజహరధ్యేయి జలధికన్యానుపాయి

      నాగమస్థాయి శ్రీనివాసావిధేయి, శేషశాయిని గాంచి పూజించి పొగడి.

క. కోవిల వెలువడి తవదురు, పావన కరుణాసముద్రుఁ బరతత్వనిధిన్

      ధీవిజ్ఞానవిలాసుని, ధీవరు వాల్మీకిముని నదీతీరమునన్.

శా. చూడన్ వేడి తదాశ్రమాంతరమునిస్తోముంబు నీక్షించి యే

      జూడన్ జూచితిఁగాన మద్గురువరున్ సత్యాత్ము ప్రాచేతసున్

      వ్రీణామాత్రజితాంతరంగరిపుఁ గూర్మిం జూపుఁడ న్నంబరి

      వ్రాడాదిత్యులు వామలూరుతనయావాసంబు సూచించినన్.

క. తా వచ్చి కొండదవ్వున, కావేరీతీర మౌని కాంతారంబున్

      శ్రీవారాగారంబుల, భావుక పావన కిశోర పరివారంబున్.

సీ. చాటుఁగాఁ బొదరింట లేటి బాలింతకుఁ బురుడోయు సోకోర్చి పులిమిటారి

      యలగాడ్పు లేఱకుల చిలువబాలకు లాడ బర్హ మెండకు బూటుబట్ట కేకి

      చిలుక చూలాలి నొప్పులబిట్టకుట్ల కేమరకాచు చూపిల్లి మంత్రసాని

      కందంబు లెమ్మేనికండూతి వారింప గోకు సింగము వాడిగోరుకొనల

      తేటికొదమకు సంపెఁగతేనెయుగ్గు, బోసి పోషించుఁ జీఁకటి పులుఁగు లేమి

      జాతివైరంబు లేక నాసంయమీంద్రు, మహిమ నయ్యాశ్రమముఁ జొచ్చె మౌనివరుఁడు

క. శ్రీమద్రామాయణచరి, తామృతసంభూత వార్ధి యగువాల్మీకిన్

      రామస్మరణపరాయణ, తామరసాక్షా పరావతారుం గనియెన్.

తే. కదర్చిగోత్రాఖ్యమగు నమస్కార మతని, పాదపద్మంబున కొనర్ప నాదరించి

      యోభరద్వాజ యెచ్చోటినుండి రాక, యెచ్చ టెచ్చటి కేఁగితి విన్నినాళ్ళు.

		 ఈ పేజీలో చివరి మార్పు 11 డిసెంబరు 2020న 09:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

